
এই—এই—ধৰি শুঁৰেৰে মেৰাই

ভীমক আফালে মাৰে!



 পলকতে ভীমে বুদ্ধি প্ৰভাৱেৰে

 বিদ্ধ কৰি শুঁৰ তীব্ৰ নাৰাচেৰে

বিজুলী বেগেৰে  পৰিকি তলত

পেটত আঘাত কৰে;

ভীষণ চীৎকাৰ  কৰি কৰীৰাজে

ত্ৰাসত আঁতৰি পৰে।



 “মাৰিলে মাৰিলে, ভীমক মাৰিলে,”—

 পলাতকে কান্দি গগন ফালিলে

চমকি অৰ্জ্জুন  চঁকি যুধিষ্ঠিৰ

উধাতুৰে আহে লৰি,

ডেও দি উঠিছে  বীৰ ঘটোৎকচ,

অলম্বুষে ৰাখে ধৰি।



 আহিয়ে দেখেকি ভীমে গদা লই

 আক্ৰমে গজক ঘৃতাহুতি হই,

আঁজুৰি গজে সি  গদা কাঢ়ি লই

ভীমৰ মূৰলে মাৰে,

একে উচালতে  বায়ুৰ বেগেৰে

বাগি দি মাৰুতি সাৰে।

		 এই পৃষ্ঠাটো শেষবাৰৰ কাৰণে ৩০ জুন ২০২৩ তাৰিখে ২৩:১২ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

